
[232r,01]Anſylmus was eyn hillich man 
he hadde dar lange na geſtan 
Dat he gerne wolde weten 
wat vnſe here hadde beſeten 
Nu moge gy horen wo he dede 
he was ſtede an ſynem bede 
Beyde dach vnd nacht 
An ſynen venygen dat he lach 
he ſprak marya blogende roſe 
Beyde lyllye und tzitteloſe 
lat my hute werden ſchin 
Godes dure balſmen#ſchryn 
Dat dat du my rede mogeſt ſagen 
Der ik dy gerne wolde vragen 
Ik wolde nu in deſſer ſtund 
horen vt dynes ſulues mūt 
wat dyn kint hadde beſeten 
Dat wolde ik vrouwe gerne wetē 
wot vnſem heren is geſchen 
Dat du mit dynē ogen heſt geſeen 
konde ik vrouwe dat vor#weruen 
Denne ſo wolde ik gerne ſteruen 
Des plach he mennich Iar 
To#leſten wart ſe eme openbar 
Dar ſe ene an ſynem bede vant 
Se ſprak to eme alto#hant 
Anſylme ik hebbe dy vor#nomen 
[232v,01]In dei ̄bet byn ik gekan gekomen 
van deme hem̄ele hijr to dy 
Nu ſage anſylme wat wult||u my 
Do anſylmus dat vor#nam 
Dat marya to eme quam 



he wart vor#ſchricket do he ſe ſach 
To#hant marya to eme ſprak 
Nu en vrucht my nicht 
lat my der rede ſyn berýcht 
wor#vm̄e hefſt||u my her geladen 
ſprik to my dy en ſchal nicht ſchadē 
Anſylmus de vel vppe ſyne knee 
Em was wol vnd em was wee 
vul beuende ſprak he ſyne rede 
Eme was wol vnd em was lede 
Marya reyne konȳgynne 
Ik begere van alle mynē ſȳnen 
Dat ik gerne wolde weten 
wat dyn ſone hadde beſeten 
wo he to deme dode ſy gekomen 
want ik ſwarliken han vor#nomē 
Do eme de marter erſt geſchach 
was yt do nacht edder dach 
wereſt||u by em gebleuen 
De euwangeliſten hebben beſcreuē 
Marya wat ſe hebben geſeen 
Mer ſe en dregē nicht ouer#eȳ 
[233r,01]Se hebben weſen to vnd van 
Dar#vm̄e wete wy nenen man 
De vns de warheit moge ſagen 
van ſynen Iāmerliken dagen 
De eme to#quemen alge#meyne 
Suͮnder du leue vrouwe alleyne 
Dar#vm̄e wil ik vragen dy 
vyl eddele vrouwe berichte my 
Anſylme du bekoreſt my to ſere 
Ik wil dy ſagen ene mere 
De ſcholt||u wol vor#ſtan 
vnd louen er#al ſunder wan 
ſcholde ik dat to#male ſpreken 
Myn herte mochte dar#van tobrekē 



Dat ik mit mynē ogen ſacht 
Doch ik truwen nicht en mach 
Sint dat god myn enyge troſt 
was de my vrug vā ſorgē heft geloſt 
Nu wil ik dy der warheit ghen 
Allent dat ik hebbe geſeen 
Maria erſt wil ik dy vragē 
Ik bidde di dat du my willeſt ſagē 
wo quam it erſt to enē prange 
Dat dyn ſone wart gevangen 
Anſylme hore wat ik dy ſage 
id ſchach an deme dōnersdage 
Dat he mit ſinen Iungeren ſat 
[233v,01]lefliken he mit en at 
he gaff en ſyn vleſch vnd ſyn blot 
Dat he ſedder vor vns gout 
he dede noch mer dorch ſyne gute 
he dwoch en alle ere vote 
Do he en de vote hadde gedwagen 
he begunde Iam̄erliken claghen 
he ſprak ik ſegge Iuw vor#war 
he ſyt hijr mit vns in der ſchar 
De|de lefliken mit vns et 
De my hute vor#ret 
we em he were beter vngeborē 
he mut ewichliken ſyn vorlorē 
Maria deſſe ſwaren wort 
Do ſe de Iungerē haddē gehort 
ſlogen ſe de houede nedder 
Efte ſpreken ſe dar Iechtes wedder 
Do ſe horden deſſe rede 
En was ſo Iam̄erliken lede 
Erer en de ſach den anderen an 
Iohan̄es was ſo ſere beghan 
vp ſyner borſt wart he vntſlapē 
Eyn yſlik ſprak byn ik des nicht 



Myn ſone ſprak gy werdē des bericht 
ſunte peter ſprak here meyſter mȳ 
Ik wet dat wol dat ik des nicht|en byn 
[234r,01]Ik ſpreke dede des not 
Ik wil mit dy gan in den dot 
Maria wo ſprak vnſe here 
Do he vor#ſakede aldus ſere 
vnd do he deſſe wort 
van ſunte peter hadde gehort 
Mȳ ſone ſprak peter ik wil dy ſagē 
Du ſcholt vul ſere vor#ſagen 
vnd wil yd dy vor#ware ſpreken 
Du ſcholt myner vil drade vor#ſeken 
Er der hanē crat ſcholt||u geen 
Dat du my ny mit ogē heſt geſeen 
Maria do ſe deſſe rede dreuen 
wor was Iudas do gebleuē 
Iudas de lep alto#hant 
Dar he der ioden vorſten vant 
Iudas ſprak wat wil gy my geuē 
Ik hebbe Iuw en dink gedreuen 
Dat Iuwe wille moge vul#gan 
Dar gy hebbet lange na geſtan 
Ik vor#rade in mynē meyſter Ieſu xp̄e 
Do geuē ſe em mit groter liſt 
Druttich pen̄ynge in ſyne hant 
Iudas ſprak iu ſchal ſyn bekant 
Dat vnſe meyſter Ieſus 
vnd ſyn Iungere Iakobus 
[234v,01]Sint alſo lijck in erer bere 
Dat gy kon̄en num̄er#mere 
Ere antlat vnderſcheyden 
Dar#vm̄e ſcholle ͤgy beyden 
wene ik kuſſe vor ſynen mūt 
Den ſchole gy to der#ſuluē ſtund 
hartliken taſten an 



Dat is de recht ſchulde#ge man 
Styllikē ſchale gy ene leyden 
vp#dat he nicht van in en||ſcheyde 
Maria wor was din ſone do bleuē 
Do Iudas dat hadde gedreuē 
Myn ſone gynk in den gharden 
Dar he ſyne Iungere warde 
he ſprak ik wil klene van in gan 
vnd beden mynen vader an 
Gy ſchollen ok waken vnd beden 
Dat gy in nene bekoringe en tredē 
Maria wat weren ſyne bede 
De he to ſynem vader dede 
Anſylme em was ſo rechte we 
Dat he ſyk nedder#ſette vp ſyne kne 
he ſprak hem̄elſche got 
Ik mut vor#vullen dyn gebot 
Ik byn bedrouet went in den dot 
van derͤ Iamerliken not 
De my huten is bereyt 
[235r,01]van der ſnoden Iodeſcheyt 
Ik bidde dy leue vader myn 
Mach dat an dynen hulden ſyn 
Dat my de pine vore#ga 
vnd ik der marter nicht be#ſta 
Nochtent vader wo dat ſy 
Dyn wille de ſchee an my 
Ik en wil der pine nicht vntflen 
vader wat du wult dat ſchee 
Maria nu wolde ik weſen bericht 
quā em do en antwerde Iech 
Anſylme en antwerde quā em wedd ͛ 
van dem hem̄ele hijr nedder 
De ſtem̄e ſprak du ſcholt wis weſē 
Der pine ſcholt||u wol ge#neſen 
Dyn ſmaheit vnd dyn bitter dot 



Schal dē mȳſchē loſen vt aller not 
Maria wor#vm̄e dede he de bede 
was em van angſte alſo lede 
Dat he vruhte alſo ſere 
was he doch cryſtus here 
Anſylme dat wil ik dy ſage 
Dor dre dink muſte he vor#tzagē 
Dat erſte dar he vm̄e was vor#tzaget 
Dat makede ik was en reyne maget 
Ik hadde ene clenlikē vp#getogen 
Mine clenlikē bruſte hadde he geſogē 
he was ok van konynges ſlechte 
Dar#vm̄e ſcholt||u prouen rechte 
[235v,01]Eddele lude werden de gheſlaghen 
De konen vele myn vor#traghen 
wen graue lude dat was de not 
Dar#vm̄e vruchtede he den dot 
Maria nu wil ik dy ſagen alto#hant 
Alle dink de weren eme bekant 
vortmerͤ ſo wil ik dy ſagen 
wor#vm̄e dat he muſte clagen 
he woſte wol dat ene doͤ Ioden 
wolden ſo Iamerliken doden 
Dar#vm̄e was he ſo ſerͤe began 
Dat he muſte beden ſynen vader an 
Maria dijt hebbe ik wol gehort 
berichte my der rede vort 
Do he let van ſynem bede 
he ghink wedder in de ſtede 
Dar he ſyne Iungeren wuſte 
De ene lach vppe des anderē bruſtē 
vnd weren ſo Iamerliken vntſlapen 
van groter drofniſſe kondē ſe nicht wakē 
he ſprak Iem to myt ſynem münde 
wo node dat ſe ene ſtunde 
wakeden alzo ik iuw hadde beden 



Nu ſet Iudas de kumt hijr getreden 
Deme en geyt neyn ſlap an 
Mit enem kuſſende wil he my van 
Maria nu ſegge my wo 
Brochte Iudas dat to wege do 
An|der#ſuluē ſtund geſchach 
Dat Iudas mynen ſone anſach 
[236r,01]De Ioden be eme ſtunden hart 
he quam lopende mit der vart 
Rechte ſo en douͮendich hunt 
vnd kuſſede ene vor ſynen mūt 
he ſprak grottet ſyſt||u meyſter mȳ 
Min ſone ſprak it muſte ſyn 
O Iuda wo kumſt||u alduſſe 
vor#reſt||u my myt enem kuſſe 
De Ioden quemen here treden 
De Iudasͣ hadde to ſijk gebeden 
Mit ſperen kulen ok van blygge 
Min ſone ͤſprak wene ſake gy 
Se ſpreken ihū den ſuke wy 
he ſprak dat byn ik do villen ſe 
Twyge vp de erde dale 
he ſprak to dem dorden male 
Soke gy my ſo grypet my an 
vnd latet myne Iungere ghan 
To#hant do wart he an#gegrepen 
Alſo enē deff begundē ſe en to ſlepen 
Maria nu berichte my 
weren de Iungere ok dar#by 
Do ene de Ioden grepen an 
Edder werē ſe van eme ghan 
Ansylme dar en bleff neyn man 
Se werē alle van eme gan 
he ſtunt allene vte#ſchert 
Men peter hadde en ſwert 
Dat#ſulue toch he hijr vore 



[236v,01]Vnd heou enem Ioden af ſyn ore 
Do myn ſone dat an#ſach 
he makede ene ſunt vnd ſprak 
To petere deſſe rede 
Styk dyn ſwert an ſyne ſchede 
we myt ſwerden wille kyuen 
De ſchollen alle dot blyuen 
Ik wolde yd vele bet vntwerē 
want ik id wolde keren 
Behuuede ik hulpe Ieneger lude 
Min vader ſende my wol hude 
Mer wē twelf#duſent engel#ſchar 
De ſcholden my weſen al|openbar 
Dar#vm̄e ſo hebbe gude dult 
De ſcrift ſchal werdē aldus vor#vuelt 
Maria ſtundeſt||u by eme hart 
Do he aldus gevangen wart 
Anſylme du ſcholt ſyn berich 
Ik en was dar leyder nich 
Ik was ſiner leider worden byſter 
To Iohan̄es moder myner ſuſter 
was ik in dat hus ge#ghan 
Dar#vm̄e en wuſte ik dar nicht van 
Maria haddeſt||u ſiner vor#tegͤen 
wo mochte dyn herte dat vor#dregen 
Do me ene toch alſo enen deff 
Sint he dy was ſo rechte leff 
Anſylme hore do yd geſchach 
Do was vnder#gan de dach 
Id was ſpade vnd was duſter 
[237r,01]Id was my leyder alto byſter 
wor ik ene ſuken konde 
Ach wo node ik ene halue ſtunde 
vp mynem ſtole hedde ſeten 
hedde ik ſyne not ge#weten 
Maria do du dar nicht wuſteſt van 



ſegge we let yd dy vor#ſtan 
hore nu Iamerlike noet 
wo ſachte me yd my vnbot 
De Iungere quemē here lopen 
vnd ſo iamerliken ropen 
Malk de rep vt ſynem mūde 
O#we der Iamerliken ſtunde 
Maria yd is al vor#loren 
O#we dat wy gy worden geboren 
De Ioden hebben an deſſer ſtuͮnden 
Dyn kint ge#vangē vnd gebunden 
leyder des en wet vnſer neyn 
wor ſe myt eme hene#ten 
Der warheit kon̄e wy dy nicht ſagē 
wor ſe ſint henne ſlagen 
Se togen ene als enen deff 
we weten nicht wor dat he bleff 
Maria was dy do ycht leyde 
do du hordeſt deſſe rede 
Anſylme dat mochſt||u prouen 
wer ik my do icht mochte bedrouen 
Min herte wolde my to#breken 
[237v,01]Min mūt de en|konde nicht mer ſprekē 
Ik konde horen edder ſeen 
My konden nicht dregen myne been 
Do weren vullen#bracht de wort 
De ik vā her ̄ſymeon hedde gehort 
Do ik nach deme olden ſede 
Min kint to derͤ kerken brochte mede 
vnd in de kerken ghink 
her ſymeon myn kint vntfyngk 
An ſyne arme vnd ſprak 
Maria duͮ leueſt noch den dach 
Dat van Iamer vnd van ſmerten 
Eyn ſwert ſnyt dorch dyn herte 
Anſylme dat was do geſchen 



Do ik ſynen kum̄er hadde ſeen 
Do quam an|der#ſuluen ſtunt 
Symeionis ſwert an mynes hertē grūt 
Maria leteſt||u do dar#van 
En mochteſt||u nicht to eme gan 
Do du deſſe ſwaren wort 
van den Iungerē haddeſt gehort 
Ik vnd maria magdalene 
lepen in der ſtat allene 
wente wy an|de ſtede quem 
Dar wy mynen ſone vor#nemen 
Maria berichte my der rede 
was it an der#ſuluen ſtede 
Dar he des auendes hadde ſeten 
vnd mit ſinen Iungeren gheten 
[238r,01]Anſylme hore dar ſcholt||u weten 
en de was annas gheheten 
An ſyn hus wart he gebracht 
Dar lach he alle de langen nacht 
Dar vragedē [[ſe]] en vm̄e ſyne lere 
Efte he godes ſone ſone were 
he ſprak wat is des gy my vraget 
Ik hebbe al openbare geſaget 
Nicht ſtilleken myne wort 
De heft man̄ich man gehort 
De wetē ſe wol den moghe gy vragē 
De ſchollen iu de warheit ſagen 
Maria nu wil ik dy vragen 
wart he van annas Icht geſlagen 
Anſylme dat ſy dy geſecht 
by eme ſtuͮnd en ſnode knecht 
de ſloch mynen ſone an ſyn ore 
he ſprak wer biſt||u en dore 
Dat wil ik hute an dy wreken 
Scholt||u deme byſſchope alſo toſprekē 
Min ſone ſach den Ioden an 



he ſprak o du Iunge man 
hedde ik ouele geſproken 
Dat heſt||u wol an my gewroken 
Eft ik nicht arges geſpraken han 
wor#vm̄e ſleyſt||u my ſo ſere dan 
Maria nu ſage my vorbat an 
wot wart em mer to leide ge#dan 
Se deden em grot vngevoch 
Se nemen enē vulen dock 
[238v,01]vnd bunden eme ſyne ogen to 
Den auent wente an den morgē vro 
Eme wart ſo men̄ich bitter ſlach 
Den he mit ogen nyen ſach 
welke tijd ſe ene hadden ſlagen 
Se ſpreken du ſcholt vns ſagen 
Eft du en recht ꝓphete byſt 
van weme du geſlagen biſt 
Deſſer ſmaheit der was vyl 
Se hadden mit eme nydich ſpil 
Maria wereſt||u dar#by 
Do ſe ene ſlogen dat ſage my 
hore nu dat ik dy ſage 
wo ſe begunden ere clage 
Ik was in dat hus gekomen 
Do dat de Ioden hadden vornomē 
Se leten my ſtoten vt der dore 
Dar vant ik allene vore 
Marien magdalenen lopen 
So rechte Iamerliken ropen 
Se ſprak o|were ik hijr Inne 
Maria leue konygynne 
we vunden en ghat in der want 
To deme ſo lepe wy alto#hant 
vnd ſegen dar#dor alle de not 
De men mynem kinde bot 
Maria ſprik van alle dynē ſyn̄en 



was der ſyner dar Ienich Inne 
Iohanes was dar#in gekomen 
Den hadde petrus mit ſijk genomē 
[239r,01]Do de vrouwe petrus an#ſach 
De|de dore to ſlutende plach 
Se ſprak du byſt der Iungerē en 
Ik hebbe dy wol mit eme geſeen 
To#hant quam en ander man 
De begunde peter ſpreken an 
he ſprak to eme deſuluen rede 
he ſede he en were dar nicht mede 
To dem dorden ſo grote en eyn 
De ſprak ik hebbe dy mit em geſeen 
To#hant do wart he vor#tzaget 
he ſprak ik byn des nicht vor#maget 
he gink by dat vur ſten 
he ſwor he en hadde||s ny geſeen 
Maria wat dede vnſe here 
Do peter vor#ſuk aldus ſere 
Do van peter dijt geſchach 
Min ſone en do an#geſach 
Der hanē#krat wart do gehort 
Do dachte peter an de wort 
De he van em horde ſpreken 
wo he ſyner ſcholde vor#ſeken 
Do he dachte vp deſſe mere 
he wart ſcrygende alſo ſere 
van ruwen lep he vt der dore 
Dar vant he Iamerliken vore 
My vp der ſtraten lopen 
Scryen weynen vnd ropen 
Do my peter an#geſach 
he wart ſcrygende vnd ſprach 
[239v,01]O#we herte#leue vrouwe 
Den Iamer den ik an dy ſchouwe 
De is alle der werlt to ſwyde 



Den ik van dynem kinde lyde 
wo en de Ioden hebben ſlagen 
Dat kan dy nemāt to vullen ſagen 
Do lep peter vort van myk 
vnder enē ſteyn vnd huͮdde ſijk 
Maria nu lat my vor#ſtan 
wat wart em mer to leide gedan 
hore wo do vort geſchach 
Des morgens do vp#gink de dach 
Annas hadde ene hat de nacht 
Do wart he kayfaſſe gebracht 
Do me ene vp de ſtraten toch 
vyl ſchire dat ik to eme vloch 
Do ik ſyn antlat angeſach 
Ny leuede ik ſo leyden dach 
Syne har weren em af#getogen 
Blodich werē em ſyne ogen 
Syn antlat was eme ͤvor#wuͮnt 
Dat blot ſtrek eme ouer ſynē mūt 
Syn neſe de was eme to#ſtot 
Syne wangē werē eme beblot 
he was lyker#wys gedan 
Recht ſo en vtſeteſch man 
vm̄e ſynē hals ik ene grep 
vyl luder ſtem̄ene dat ik rep 
O#we myn herte#leue kint vnd ſone 
wor ys nu hen dyn grote ſchone 
Dar ik my an to vrouwende plach 
Wan ik dyn antlat an#ge#ſach 
[240r,01]To Iodute vnd wapen 
wo Iamerliken biſt||u ge#ſchapen 
vnd biſt alſo en deff geblynt 
O#we herte#leue kint 
Dijt was de Iamer den ik dreff 
Do me ene toch alſo enen deff 
Maria nu berichte my 



Do de Ioden aldus van dy 
Deſſen Iamer ſagen 
wolden ſe dat wol vor#dragen 
Anſylme dat ſchal dy entfarmen 
ſe grepen my by mynē armen 
vnd togen my van mynē ſone 
Se ſpreken my ſo vele to hone 
Se ſchouen my vt der dore 
Se repen dat al openbare 
Ik wolde noch ſo vele prangen 
Ik ſcholde ſuluen by eme hankgen 
Dat volk quam to#ſamende gan 
Efte me ene ſcholde han 
Maria haddeſt||u Ienygen wan 
Dat he den Ioden mochte vntgan 
Dat he ſijk ſuluen hadde loſt 
haddeſt||u dar#to Ienygen troſt 
Anſylme hore dat ſcholt||u weten 
welken troſt ik han beſeten 
Ik hope vp ſyne wyſen wort 
wan de Ioden hadden hort 
Dat he mit ſynē wyſen reden 
were quyt van en getreden 
Do he mank de ludē quam 
[240v,01]he ſtund recht alſo en lam 
emͤ ghink ny wort vt ſynē mūde 
Rechte eft he nicht ſpreken konde 
Maria nu berichte my 
was Ienich tora troſt do mer an dy 
Anſylme du ſcholt ſyn bericht 
myn hopene de en halp my nicht 
Ik hopede dat myn leue ſone 
Do ſo clenlik vnd ſo ſchone 
was vnd ſo rechte ſuͮuͮerlijk 
Syn antlat was ſo myn̄ichlijk 
wan ſe dat hadden an#geſeen 



Dat eme nicht quades were beſchen 
Dat ſe ſijk ſcholden erͤbarmen 
Do hadden de vnſalgen armen 
Syn antlat ſo ſere to#ſlagen 
Dat ik dat nicht kan to vullē clagē 
he was vor#wandelt alſo ſere 
Rechte efte he malaſtich were 
Maria wat ſchult geuē em de Ioden 
Dar#vm̄e ſe ene wolden doden 
Anſylme hore dat ik dy ſage 
wo ſe be#gundē ere clage 
Se ſpreken kayfas leue here 
wy brynget dy enen drogenere 
van ſuluen hore wy ſpreken 
wo he den tempel wil to#breken 
wan he ene hebbe toſclagen 
So wil he bynnē dren dagen 
Ene wedder buwen alzo he was 
[241r,01]Do ſprak to eme cayfas 
Byſt||u cryſtus dat ſage my 
Min ſone ſprak ſegge ik dat dy 
So en wult||u des nicht louen 
Mer gy ſchollen alle prouen 
vnd ſeen myt ogen an 
Dat de hem̄el ſchal open#ſtan 
So ſchole ge das mynſchenͤ ſone 
By ſynem̄ vader an dem trone 
Sitten ſeen to der vorderē hant 
So ſcholle gy des ſyn bekant 
Do dijt cayfas horde vnd ſach 
he ret ſyn clet vnde ſprak 
wot behoue wy tuge mer 
Dijt is en recht drogener 
wat wille gy myt eme began 
Se ſpreken alle me ͤſchal ene han 
Do ik horde deſſe rede 



My was ſo rechte lede 
Dat van iamer vnd van ſmerte 
Syn ſwert ſnet dor myn herte 
Do du dijt haddeſt gehort 
wat Iamers deden ſe eme vort 
Do ſe hadden dyt gedreuen 
vnd cayfas dat ordel hadde geuē 
Do me ene to#rechte ſcholde do#den 
To#hant do togen ene de Ioden 
To pylato voͤr ge#richte 
Do ſpreken de vyl boſen wichte 
[241v,01]pylato herte#leue here 
wy bringet dy enen drogenere 
Nu hore wat he hat goͤdreuen 
he|ſprak me en ſcholde dē tyns nicht geuē 
Dem keyſer dat hat he geſaget 
leue here dat ſy dy geclagen 
Maria nu wil ik dy vragen 
Ik bidde dat du my willeſt ſagen 
Do he vor pylato quam 
weren eme de Ioden gram 
Efte was dar Ienich man mede 
Doͤ do richtede ſyne rede 
Anſylme dat wil ik dy clagen 
Do my de Ioden an#geſagen 
Do he men̄ich ſchone teken 
hadde dan by eren ſeken 
he let ere lamen ghan 
De doden let he vp#ſtan 
he let ere blynden ſeen 
loue my ere was dar nen 
Seyde grot vnd cleyn 
Se ſpreken alle gemeyne 
Me ſchal ene an en cruſce han 
he heft vns en#nuch to|leyde gedan 
wo lange ſchal de tuſſcher leuen 



Dijt was de troſt den ſe em geuē 
Maria do ene pylatus ſach 
wat was dat he eme do ſprak 
Anſylme dat wil ik dy ſagen 
pylatus begunde ene to vragen 
Na ſynem rike vnd we he were 
[242r,01]Do ſprak wedder vnſe here 
pylate du ſcholt ſyn bericht 
Min rike en is vp erden nicht 
Meneſt|u were myn rike hijr 
Myne denſte ſcholden myr 
loſen wol van dyner hant 
pylatus ſprak ik byn bekant 
vnd proue wol an dyner bere 
Du biſt en konigk vnd en here 
Min ſone ſprak ik hore van dy 
Du ſprick dat ik en konigh ſy 
Ik byn an de welͬt gekomen 
vnd de mȳſheit an my genomē 
Dat ik en der warheit ſy 
pylatus ſprak berichte my 
wat is de warheit do ſwech mȳ ſone 
vnd hadde ſyner rede ſchone 
pylatꝰ wolde to#vorne vragen 
Dar#vm̄e en wolde he em nicht ſagē 
Maria be#richte my der rede 
wor#vm̄e dat dyn ſone dede 
Do pylatꝰ begunde vragen 
Dat he em nicht wolde ſagen 
Anſylme dat ſy dy geſaget 
he hadde ſo grote rede vraget 
hadde myn ſone em der bericht 
So en were he gemartert nicht 
Se en hadden e eme nene noͭ to#dreuē 
So were de mynſche vor#lorē bleuē 
Do wolde he dor des mȳſchen willen 



[242v,01]Min kint ſyne rede ſtyllen 
Maria do dijt was geſchen 
Sage wat haſt||u mer geſeen 
Anſylme pylatꝰ ſprak to den Ioden 
wes wille gi deſſen mȳſchen doden 
Nene ſchult moge gy em geuen 
Dar#vm̄e ſo latet ene leuen 
Do repen de Ioden alle 
Myt enem mychlikem ſchalle 
he hat dat lant aldor getogen 
vnd hat alle dijt volk bedrogē 
van galilea wente al#here 
Id is en recht drogenere 
Do pylatꝰ dat vor#nam 
Dat he van galilea quam 
To erodeſe he ene ſande 
De was en richter an dem lande 
Se hadden kyuet men̄yge tijd 
Do wart vor#ſonet ere ſtryd 
Maria berichte my der rede 
wat erodes by eme dede 
Do erodes ene an#ſach 
Ny ſchude eme leuer dach 
he hadde vele hort van eme ſagen 
Des begunde he ene to vragen 
Eft he were de#ſulue man 
De de laſerus let van dode vp#ſtan 
he vragede ok eft he de ware 
Dar#vm̄e ſyn vader ouer mēgem Iare 
hadde de kindere ſlagen dot 
hore wat he eme ok mere bot 
[243r,01]he ſprak wult||u my en teken wiſen 
Ik wil my gerne dar#na pryſen 
Dat ik dy helpe van den Ioden 
vppe dat ſe dy nicht en doden 
Myn ſone ſwech to aller ſtund 



he en dede ny vp ſynen mūt 
Do dyn ſone ͤdat hadde vor#ſwegē 
wolde erodes dat wol vor#dregē 
Erodes de was vnmaten ere 
Se beſchimpeden mynē ſone ſere 
Eyn wyt cleyͤt togen ſe eme an 
he ſprak he ſcholde wedder gan 
To pylato erem heren 
he en wolde ſijk myt em nicht bewerē 
Maria nu ſcholde ik gerne weten 
wat he hadde mer beſeten 
Do he van erodeſe quam 
vnd nene ſchult an em vor#nam 
Do pylatꝰ ene an#ſach 
van torne he to den Ioden ſprak 
kome gy echt myt deſſem man̄e 
Den ik erodeſe Iutto ſande 
wille gy de witte eme vor#geuen 
vnd laten ene vor#bat leuen 
Me plecht doch enē vangenē man 
vor denͤ paſchen laten gan 
vnd latet ene der hochtyd geneten 
latet ene gan dat wil ik in heten 
Do repen du ſcholt ene han 
vnd laten barnabaſſe gan 
Maria nu lat my vor#ſtan 
[243v,01]wat hadde barnabas gedan 
Barnabas hadde men̄ich Iar 
De lude gemordet al|openbar 
he was myt enē morde grepen 
Dat me ene ſcholde ſlepen 
vnd van dem lyue hebben dan 
Den#ſuluen leten ſe do gan 
O#we ener de boſen Ioden 
wor#vm̄e woldenͤ ſe ene doden 
vnd den ſchuldegen laten gan 



Maria dat lat my vor#ſtan 
hore wo do vort ge#ſchach 
pylatꝰ to den Ioden ſprak 
Gy heren ik en vinde nene ſchult 
bi deſſem man̄e mē hebbet dult 
Ik wil ene laten ſere ſlan 
So mach he ſynes weges gan 
Ik kan nene ſchult an eme vynden 
To#hant do let he ene bynden 
vm̄e ene ſule vnd let ene ſlan 
Dar gingen to veer ſterke man 
wan twe vor#modet waren 
So quemen twe andere varen 
De ſlogen eme grote Iamerlike ſlage 
Dat van groten ſwaren plagen 
van der ſchetelen wente an de verſen 
Nicht heles wart an em geſeen 
Se deden em ok mer to torne 
Ene crone makeden ſe van dorne 
De druckeden ſe em an ſy bragen 
Do ſe ene hadden nuch ge#ſlagen 
pylatꝰ brachte ene mank de Ioden 
[244r,01]he ſprak men willen ene nicht doden 
Ik hebbe eme nuch to leyde gedan 
Se repen alle me ſchal ene han 
Dijt ſynt clegelike wort 
Nu be#richte my der rede vort 
wo ſe dat richte myt em helden 
Do ſe ene alduſ vor#delden 
Anſylme merke dijt vyl rechte 
pylatꝰ de let ſyne knechte 
De groten ſtad al|vm̄e#lopen 
vnd let dat volk to#ſamende#ropen 
De repen gy lude gat hijr vore 
vnd nemet Iuwes richtes ware 
Do quemen alle gemeyne 



De Ioden grot vnd cleyne 
vnd gingen vor dat richte ſtan 
pylatꝰ ſprak nemet den man 
vnd dodet ene na Iuwer eė 
Alto#hant do repen ſee 
Nen de ee vor#beut vns Ioden 
Dat wy nemen#de ſchollen doden 
he ſprak deme keyſere dat to torne 
he ſy des leuendygen godes ſone 
Se dar#to leſt||u ene gan 
Du wult deme keyſer wedder#ſtan 
Do pylatꝰ hadde hort 
van den Ioden deſſe wort 
Dat he godes ſone were 
To#hant do vruchtede he ſijk ſere 
vnd ſprak to em myt groter liſt 
Nu ſage my drade We du byſt 
[244v,01]Myn ſone let ene vuſte vragen 
he en wolde nicht dar#aff ſagen 
Do he van eme nicht wart bericht 
pylatꝰ ſprak en ſprikſt||u nicht 
ſo mach ik dy wol laten doden 
Edder maken los van den Ioden 
Truwen maria des was en#nuch 
Dat dyn ſone dat vor#druch 
Dat ſijk pylatꝰ der wolt vor#mat 
An den reden proue ik dat 
Dat#ſulue hat ene vor#domet 
Dat he ſijk der wolt hat vor#ronet 
Maria nu lat my ſyn bericht 
Antwerde em dyn ſone ieht 
Myn ſone konde des nicht vor#dragē 
he ſprak pylaty ik wil dy ſagen 
De walt de du haſt an my 
De|ne heſt||u nicht van dy 
Se kumt dy vā dē hem̄ele nedder 



pylatꝰ ſprak to den Ioden wedder 
Deſſe man heft nene ſchult 
Do hadden de Ioden grote vndult 
Se repen alle me ſchal ene han 
he hat vns genuch to|leyde gedan 
Do pylatꝰ dat vor#nam 
Dat alle dat volk rugende quam 
vnd wolden ene doden 
Do dwoch he ſijk vnd ſprak to dē Ioden 
Ik wil weſen ſynes dodes 
vnſchuldich vnd ſynes blodes 
[245r,01]Do I repen ſe alle gemeyne 
De Ioden grot vnd cleyne 
Syn blot dat ſchal ane wan 
vp vns vnd vp vnſe kindere gan 
pylatꝰ dede der ioden willen 
Do he ſe nicht konde ſtyllen 
he gaf dat ordel ouer em 
he ſprak nu ſlepet my em hen 
Nu gy ene Io willen han 
So latet barnabaſſe gan 
Maria ſage my wat ſe dreuē 
Do dat ordel was gegheuē 
he muſte dat cruce ſuluen dregē 
Dat was ſo grot vnd vor#wegē 
Dat he des nicht dragen en|konde 
Do nemen ſe an der#ſuluen ſtunde 
Enen man de droch dat cruce vore 
De kinder worpen ene my hore 
Itlike vrouwen de weyneden ſere 
Do ſprak to ene vnſe here 
wat ga gy weynē ouer my 
weynet dar#vm̄e des not ſy 
Ouer Iuwe kindere des is not 
De my ſo grote ſmaheit dut 
To#hant do togen ene de Ioden 



Dar ſe ene wolden doden 
To kaluarye vp de ſtede 
Dar me ene van dem lyu|dede 
Maria wo wart em ge#dan 
Do ſe ene wolden han 
hore nu Iamerlike rede 
[245v,01]wo me mynem ſone dede 
Ik ſach myt mynen ogen leyder 
Dat ſe em vt#togen ſyne cleyder 
Se dobelden we den rok behelde 
Do me ſyne kledere deelde 
Aldus ik ene naket ſach 
Ny leuede ik ſo leyden dach 
Myn herte konde des nicht lyden 
Ik want eme vm̄e ſyne ſyden 
van mynem houede enen dock 
Dat cruce dat he ſuluen druch 
Dat worpen ſe nedder vp de erde 
Se nemen ok myn kint vil werde 
vnd worpen ene p vp dat cruce dale 
Dre negele handen ſe van ſtale 
De weren grot vnd vnbehende 
Twe ſlogen ſe eme dor ſyne hende 
Myt groten hameren#ſlagen 
hore wat ik dy wille ͤſagen 
Do he by den armen was gehangē 
De vote konden nicht to#langen 
Deme hole dar ſe ſcholden to#reken 
Dar de negele Inne ſcholden ſteken 
Se bunden en ſeel vm̄e ſyne been 
Dar#mede begunden ſe ene teen 
So ſere dat eme de hende reten 
Ok ſcholt||u dat vor#ware weten 
Eme knakede alle ſyne ſenen 
Ok tobeten em de tenen 
De tungen an ſynem munde 



Do quam an der#ſuluen ſtunde 
Dat ſwert her ſymeyonis dor mȳ herte 
[246r,01]van der Iamerliken ſmerte 
Maria dijt ſint ſware wort 
nu ſage wat ſe eme deden vort 
Se richteden ene vp mit groter not 
Myt dem cruce wente yt was grot 
Dat ſe id nicht konden boren 
Dar muſten vele lude to#horen 
Do ſe dat hadden vp#ge#richt 
Do ne|konde ik leyder nicht 
Sine leuen vote af#langen 
Alſo hoge was he gehangen 
By ſynem cruce ik arme ſtud 
vt ſynen wuͮnden quam dat blut 
langk dat cruce nedder vleten 
vnd wolde vp de erde gheten 
Do myne ogen dat ſegen an 
Dat dat blot nedder#ran 
To#hant do was ik bereyt 
vnd helt dar#vnder myn cleyt 
vnd leet id lopen an mynem ſchot 
Do wor#den myne cledere rot 
De vote de hadden wit geweſen 
De my ſach deme mochte greſen 
Alſo Iamerliken was ik bevloten 
van ſynen hilgen blodes#dropen 
Maria wart dar ok mer gedan 
Do ſe hadden dijt began 
hore nu Iamerlike rede 
wo#vele ſe eme to leyde deden 
Twe morder weren dar gevangē 
Dar#twyſſchen wart he gehangē 
Se ſpreken to em vyl ſnode rede 
[246v,01]he muſte weſen nicht mit vrede 
De dar hangede to der vorderē hant 



De ſprak to eme biſt||u geſant 
hijr van dem ouerſten trone 
Byſt||u des leuendygē godes ſone 
So make dy ſunt vnd vns mede 
Do antwerde em vp der ſtede 
De andere morder mit der vart 
De to|der anderē hant gehangē wart 
he ſprak ne heſt||u nene vaer 
Sint dat wy al|openbar 
vp mort ſint gegrepē vnd gevangē 
vnd an deſſem galgen hangē 
Dat dat god an dy wil wreken 
wo darft||u deſſe rede ſpreken 
he is vnſchuldich hijr#to kamen 
Dar ny nen quat is van vor#nomen 
he ſprak here leue here 
wan du kumſt in dines vader ere 
So er#barme dy ouer myk 
Myn ſone ſprak ik ſage dyck 
Du ſcholt hute ſunder wan 
Myt my an|de vroude gan 
Maria nu lat my vorſtan 
wart em ok mer to|leyde dan 
hore wat me mit eme dreff 
pylatꝰ de be#dachte enen breff 
An den breff ſo wart geſcreuē 
De ſchult de em de Ioden geuē 
want Iheſus van nazaret 
vnſer Ioden konygh het 
Do de Ioden dat vor#nemē 
[247r,01]To pylato dat ſe quemen 
Se ſpreken to em wy biddet dy 
Scryff nicht dat he vnſe konyg ſy 
Mer ſcryff dat he hebbe ſpraken 
he were en konȳg dat hebbe wy wrokē 
pylatꝰ ſprak yd ys gebleuē 



wat ik ſcreff dat is ge#ſcreuē 
he let ene negelen bouen Syn houet 
Den breff vppe dat dar worde prouet 
Dor welke ſchult dat en de Ioden 
So Iamerliken leten doden 
Maria ſage my wat ſe dreuē 
Do de breff dus was geſcreuē 
De Ioden gingen vor ene ſtan 
hore wo ſe ene repen an 
Du biſt des leuendygē godes ſone 
hijr nedder#komen van deme trone 
So ſtich hijr von dem cruſſe nedder 
So wil wy dy louen ſedder 
Do ſe hadden dijt ge#dan 
Myn ſone rep ſynen vader an 
he bat dat he yd en wolde vor#geuē 
went ſe en wuſten nicht was ſe dreuē 
Maria ik wolde gerne weten 
hadde dyn ſone dyner ver#getē 
Do he dy nicht to en ſprak 
Do he dy vul Iamers ſach 
Anſylme dat ſcholt||u wol vor#ſtan 
Do ik was Iamerliken getan 
vnd was bedropen myt dem blode 
he ſprak do myt ſachtem mode 
[247v,01]Maria leue moder myn 
Du ſcholt vaſte an dem louen ſyn 
Du ſcholt vaſte ſin vnd vnvor#tzaget 
wente du biſt en reyne maget 
Noch alſo ik van dem hem̄ele quam 
vnd de mynſheit van dy nam 
van dem hilgen|geiſte byn ik vntfangē 
Allene du my hijr ſuſt hangen 
Ik byn doch ſchipper vnd god 
vnd van dynem lyue voet 
Du biſt moder vnd ik byn dyn ſone 



Myn vader de is an dem ouerſtē trone 
Dar#vm̄e dencke an myne ſmerte 
vnd hebbe en ſtede herte 
Du ſcholt nenen twyuͮel han 
Ik wil dy nicht vor#deruen lan 
Maria nu ſage my wo dy were 
Do he dij troſtede aldus ſere 
Do du haddeſt dyt gehort 
Geueſt||u eine Ienych wort 
Anſylme wat mocht ik arme ſprekē 
My wolde mȳ herte vā ruwen to#breken 
Ik ſprak herte#leue ſone 
hebbe dyner leuen moder ſchone 
vnd lat mȳ myt dy ſteruen 
wat mach ik mer vp erden weruē 
Myn leue kint nu dencke an my 
vnd latͣ my blyuen dat by dy 
wor#vm̄e wult||u my lenger ſparē 
lat my myt dy van hennen varen 
Schal ik ſone dyner vnberen 
To weme ſchal ik my denne kerē 
myn leue kint vor#barme dy 
vnd lat des geneten my 
[248r,01]Dat du heſt myne bruſten geſogen 
vnd ik hebbe dy lefliken vp#getogen 
Du wereſt Io myn leyt#vor#tryff 
wat ſchal ik vil arme wiff 
Schal ik nu alleyne qualen 
weme wult||u ſone my bevalen 
Anſylme ik dreff ſo grote quale 
Dat ik dy num̄er to vullen clage 
Nu ſage wat dyn ſone ſprach 
Do he dy ſo drouych ſach 
Des ſcholt||u berichten my 
weme hat he bevalen dy 
Anſylme wes des bericht 



he let my vmbewaret nicht 
Nu mochſt||u horen wo he ſprak 
Do he Iohannem vor ſijk ſach 
he ſprak leue moder myn 
Iohannes ſchal dyn huder ſyn 
Ik kan mit dy nicht lenger blyuen 
De dot wel my van hijre dryuen 
Du <e> en ſcholt nenē twyuel han 
Ik wil dy nicht vor#deruen lan 
Du biſt mȳ moder ik byn din ſone 
Du ſcholt an|dem ouerſten trone 
ſytten to myner vorderen hant 
he ſprak Iohannes nu wes bekant 
vnd dencke dar#an dat dy ny#man 
Alzo recht leff ne wan 
Maria ſchal dyn moder ſyn 
Nu nym ſe an de hude dyn 
Du ſcholt ſe my wol bewaren 
Ik mit ſchire van hijre varen 
Mer leue Iohānes do du by my 
[248v,01]Rechte ſo ik hebbe dan by dy 
vnd giff er io guden troſt 
Du ſcholt drade werden loſt 
hijr#mede he ſijk van vns wenͤde 
vnd he gaff der rede enē ēde 
Maria dijt hebbe ik wol vor#ſtan 
Nu ſage wot wart eme mer gedan 
hore nu Iamerlike clage 
It was by dem mydden#dage 
De ſunne vor#los eren ſchin 
Do rep de leue ſone myn 
An luder ſtemmene dat wort 
hely hely lamazabatany 
Dat ſprikt to dude mȳ got mȳ got 
vyl leue vader vm̄e wat 
haſt||u my vor#tegen 



Des konden de Ioden nicht vor#dregē 
Se gyngen alle vor eme ſtan 
Se ſpreken he repe helyam an 
Nu lat|ſen wat helyas doghe 
wer he ene vns nemen moghe 
My dorſtet ſprak mȳ ſone do 
Des worde alle de Ioden vro 
Id was en do ny vyl wol gevallen 
Etyk mengeden ſe myt gallen 
De reckedͤen ſe eme to ſynem mūde 
he ſprak to der#ſuluen ſtunde 
Do he den drank hadde veſocht 
Nu is alle dink vullen#brocht 
Do negede he ſyn houet dale 
he ſprak vader ik be#vale 
Mynen geiſt an|de hande dyn 
Dar#mede vor he van hin 
[249r,01]Maria weſt||u dar ycht aff 
do dyn ſone dyn geiſt vp#gaff 
Berichte my der rede 
Eft he ok teken noch dede 
Anſyme dat ſcholt||u merken 
Dar hangede en laken in der kerken 
Dat to#ret vnd vyl dar#nedder 
De doden lude quemen wedder 
De|de ſtoruen weren ouer men̄ich Iar 
De gingen in der ſtad al openbar 
De erde de beuede vnd de ſteyne 
De to#reten alle ge#meyne 
Maria nu lat my vor#ſtan 
wat wart dar do mer gedan 
hore nu Iamerlike not 
wo de Ioden voren vort 
To pylato dat ſe treden 
vyl ſere dat ſe ene beden 
Dat he en de doden lude gaue 



Dat ſe de hudden in de graue 
pylatꝰ ſprak to eren reden 
he guͮnd|es wol dat ſe dat deden 
Do quemē de Ioden here te|en 
vnd to#breken en ere been 
Mer dar quam der rydder en 
De het longynus vnd was blynt 
De ſtack myn herte#leue kynt 
Myt enem ſpere dorch ſyn herte 
Ik ſprak van ruweliker ſmerte 
O#we Iamer o#we leyt 
O#we vnbarmoͤherticheit 
wor#vm̄e do gy|eme deſſe not 
[249v,01]was he doch leyder alrede dot 
wat is dat gy an eme wreket 
Dat gy ene dorch ſyne ſyden ſteket 
wil gy eme don to leyde mere 
So neget here Iuwe ſpere 
vnd dodet de moder myt dē kinde 
So hebbe gy dat Ingeſinde 
Anſylme dijt ſcryff an dynē breff 
Dyt was de Iamer den ik dreff 
Maria dijt hebbe ik wol vorſtan 
wult||u my berichten vort#an 
wo he ſy to dem dode kamen 
vnd wedder van dem cruce namē 
Anſylme hore dat ſcholt||u weten 
Eyn de was Ioſep geheten 
De was en godeloueſch man 
De quam to pylato gegan 
he ſprak pylate leue here 
Ik bydde dy ſo rechte ſere 
Dat wy Iheſum grauē motē 
Syn arme moder wil vorbotē 
Den Iamer vnd de herte#leyt 
De is to grot den ſe deyt 



Se dryft ſo clegelike not 
he werde grauē ſe blyft dot 
pylato deme vor#wunder#de ſere 
Eft he rede geſtoruen were 
he ſprak he ſcholde orleff hauē 
Dar#to dat he ene mochte grauē 
Do eme orleff was ge#gheuen 
Segge my wot ſe do dreuen 
Anſylme dat ſchal dy vntfarmē 
[250r,01]Ioſep ſtech to ſynen armen 
he hadde enen hamer an ſyner hant 
Dar he de negele mede vt#want 
Se weren michgil vnd grot 
he toch ſe vt myt groter not 
Do ik dat ſach myt mynē ogen 
Dat de negele weren vt#getogē 
vnd he nedderͤ wolde gliden 
Ik grep ene vm̄e ſyne d ſy#den 
Do ſyne vote weren los 
wo drade ik de erde kos 
vnd lede ene an mynen ſchot 
Syn lijf dat was van blode rot 
Ik dreff ſo Iamerlike not 
van ruwen wolde ik ſteruen dot 
Ik ſprak herte#leue ſone 
wor is nu dyn grote ſchone 
Dar ik my an to vrouwende plach 
O#we de mortlike dach 
De hat alle vroude van my dreuē 
Nu mot ik troſtes my begeuen 
Maria ik wolde ſyn bericht 
Moygeden ſijk de Iungeren ycht 
Anſylme alzo rechte ſere 
Se hadden lat edder here 
Se werē angeſtes alſo vul 
van vruchten werē ſe alduſ 



Iohannes de quam here lopen 
So Iamerliken ſere ropen 
he vyl eme vppe ſyne bruſt 
De he dycke hadde kuſt 
he ſprak herte#leue here 
[250v,01]Owe vnd Iam̄er mere 
wo Iamerliken biſt||u ſchapen 
T||auent do ik wart vntſlapen 
vppe dyner bruſt do gaf dyn herte 
Goten roke nu gi<f>t id ſmerte 
peter de dref ruwe grot 
he rep o here were ik dot 
vor#gif my here de ſunde mȳ 
Dat ik han vor#ſaket dyn 
Maria magdalena quam 
vm̄e ſynen hals ſe ene nam 
Se ſprak o#we leue here 
Dijt vor#wyn̄e ik num̄er#mere 
leſt||u my nu lenger leuen 
we ſchal de ſunde my vor#geuē 
So du here haſt ge#dan 
De Iungere quemen here gan 
Se dreuen Iamer vnd ſwere 
Se repen o#we leue here 
wes haſt||u vns laten ouer#bleuē 
De Ioden laten vns doch nicht leuē 
Anſylme den Iamer den ſy dreuē 
Den vynt me nergen beſcreuē 
Maria dijt ſint ware wort 
De ik van dy han ge#hort 
Der horde ik ny al|myne dage 
Berichte my des ik dy vrage 
haſt||u yenige not beſeten 
Do me ene gruff dat wolde ik wetē 
Anſylme dat ſcholt||u wol vor#ſtan 
De grote not de ſtund noch an 



Ik ſprak ik wolde by em blyuen 
[251r,01]Se ſcholden my dar er vntlyuen 
Er he my aldus worde nomen 
he en were my alzo nicht angekomē 
Do Iohannes dat vor#nam 
vyl drade dat he to my quam 
he ſprak maria ik bidde dy 
Dat du willeſt ſteden my 
Dat ik graue mynen heren 
we moten leyder ſyner vnberē 
Du weſt id vele bat wen ik 
Dat he ſuluen wolde ſijk 
An deſſem dage laten doden 
Iamerliken van den Ioden 
Ok weſt||u dat he|wil vp#ſtan 
vnd wel vns nicht vor#deruē lan 
Dar#vm̄e ſo lat ene in de erde 
Grauen dat he vns nicht genomē werde 
Maria nu wolde ik ſyn bericht 
twideſt||u Iohanſe ycht 
Ik antwerde em vp ſyne rede 
Ik ſprak wes deyſt||u my ſulke bede 
Iohannes lat de rede blyuen 
vnd lat my mynē kum̄er dryuē 
Du mochſt my wol mit vrede lan 
My is genuch to leyde gedan 
De Iungerē quemen alle here 
Vnd beden my ſo rechte ſere 
Dat ik to#leſten orlef ghaff 
Dat ſe ene leden in dat graff 
Do he in dem graue lach 
Ik vur to eme vnd ſprak 
[251v,01]Gy heren latet iu vor#barmen 
vnd grauet my elenden armen 
By myn kint des dut my not 
Ik blyue doch van ruwen dot 



Do yt was ouerͤ#lank 
Se togen my ane mynē danck 
vte deme graue ane were 
Do weynede ik ſo rechte ſere 
Se worpen den ſteyn vp ſyn lyff 
Do ſprak ik vil an arme wiff 
latet ene my noch eyns ſen 
Er de mychlike ſten 
werde vp ſyn liff gelecht 
an#der#werue lep ik echt 
vp dat graff do en vant ik nicht 
Do was dat leyder al|bericht 
Maria nu berichte my 
wo lange wereſt||u dar#by 
Dar dyn ſone grauen wart 
vor#tegeſt||u ſiner mit der vart 
Anſylme hore nu wo ik dede 
Ik gink lyggen vp de ſtede 
Dar myn ſone vnder#lach 
vil Iamerliken dat ik ſprak 
Gy heren ik bidde iu algemeyne 
Dat gy laten my alleyne 
vp mynes kindes graue blyuen 
vnd dar mynē kum̄er dryuen 
Dar ne moge gy nicht by ſtan 
Dar#vm̄e bidde ik dat gy gan 
Ik wil weynen vnd ſy ſchrygen 
Des ne wil ik nicht vor#tyggen 
[252r,01]Ik en ſy hijr ſtoruen dot 
Do togen ſe my mit groter not 
vyl Iamerliken in de ſtad 
Got wet wol wat ik beſat 
Myne cledere weren van blode rot 
Dat dar|van deme cruce vlot 
Do ik dat blot an#geſach 
Dat meſten del der vrouwē ſprak 



O mylde god van hem̄el#rike 
Neuͮ wart ſo grot vngelyke 
Ge#ſen an deſſem lande 
Alſo deſſem Iungen man̄e 
vnd deſſer vrouwen is geſchen 
Ny wart alſo grot Iamer geſen 
Anſylme dijt ſcholt||u weten 
welken Iamer ik han beſeten 
Dijt mochſt||u gerne ſcryuen 
Dat en ſchal by dy allene nicht blyuē 
Du ſcholt dat allen luden ſagen 
De dy dar#vm̄e willen vragen 
Se mogen prouen vnd weten 
wat myn ſone he<f>t beſeten 
Du ſcholt ok des namen geueten 
Anſylme ſchal de paſſyo heten 
hijr hebbet de rede en ende 
God mote vns ſynen vrede ſenden 
Dijt is ſunte anſylmus vrage 
weme ſe nicht en behage 
De blyue en ſchalk al ſyne daghe 

